
Bitka nije vaša nego Božja 
propovjeda : pastor Pavel Goja 

[transkript] 

 

a - Iskustvo Pavela Goje o preseljenju u Ameriku, radi školovanja ; 

b - Priča Pavela Goje o ubistvu njegovog oca ; 

c - Propovijed : "Bitka nije vaša nego Božja" ; 

 

Iskustvo o preseljenju u Ameriku radi školovanja 
 

U životu nam se dešavaju neke stvari i dok prolazimo kroz životna 
iskušenja, obraćamo se Bogu u molitvi i kažemo : "Molim Te, Gospode, 
pomozi mi u ovoj krizi, pobrini se za ovaj problem. Molim Te za moje zdravlje, 
moj posao, kuću ..." za šta god da se molite. 

Neko me je posle crkve pitao : "Vi tvrdite da ne treba da tražim pomoć 
jer je Bog nešto dopustio?" 

Ja to ne kažem i ne želim da me se pogrešno shvati. Isus kaže da sve 
svoje brige treba da bacimo na Njega. Biblija kaže da treba da dođemo pred 
Boga sa svim svojim potrebama i iznesemo ih u moltvi. Ali imamo jedan 
problem. 

Dosta davno, kada sam počeo da pripremam seminar o molitvi, učinio 
sam nešto što nije baš lijepo - šest mjeseci sam snimao sve molitve u crkvi a 
da niko nije znao da to radim. A onda sam ih obrisao. Nisam ih objavio. Ali, 
prije brisanja sam ih unio u kompjuter i analizirao koliko se u molitvi slavi Bog, 

koliko se u molitvi iznose naše potrebe, i koliko se u molitvi traži da služimo 
Bogu, da Mu budemo na raspolaganju za Njegovo Djelo i Njegove planove. 

Otkrio sam da se u prosjeku 92% traži nešto od Boga, a sve ostalo čini samo 
8%. Ljudi počnu sa : "Hvala Ti za Tvoju ljubav, što si sa mnom ... Gospode, 
molim Te ..." i tu oni počnu. 

Ne znam da li biste željeli da imate prijatelja koji bi, Kada god se sretnete, 
samo nešto tražio i niKada a vas ne bi slušao, niti mario za vaše želje. 

To je sebičan odnos zasnovan na ličnoj koristi. Razumijete? Obzirom na to da 
Duh proroštva piše da Boga ne treba da obavještavamo, da Elen Vajt piše da 
molitva ne služi da obavijestimo Boga, jer On zna sve, i obzirom na to da je 
Isusu poznat naš život, David je rekao da Bog zna njegov život još prije nego 
što ga je sazdao [u materinoj utrobi]. Sjećate se? 

Zapravo, Biblija kaže : "Ti znaš pomisli moje izdaleka." Na jevrejskom piše : "On 
je znao moje misli još prije nego su nastale." 
Znači, Bog zna za šta ćete se moliti prije nego se pomolite i prije nego što i 
pomislite. 

Slažete li se sa tim? 

Naravno da Bog zna sve. On zna budućnost. Onda, umjesto da puno 
vrijemena provodimo u traženju nečega od Boga, bolje je da više vrijemena 
provodimo u upoznavanju Boga, jer Bog traži odnos, a za naše je dobro da Ga 
poznajemo, jer ako Ga poznajemo, manje su nam borbe. 

Objasniću to. 

Što je vaš Bog manji - to se više borite. Što je vaš Bog veći, problemi su vam 
manji. 

Kada  svoj pogled usmjerite ka Njemu, Njegovom predivnom licu, sve ostale 
stvari će se nekako umanjiti. 

Šta se tu dešava? 

Kada  znate kakvog Boga imate, vi znate da je On sposoban i da brine. 
Kada ne poznajete svog Boga, vi ste pod stresom. 

U Isaiji 26,3 piše : "Ko se tebe drži [na jevrejskkom : ko svoj pogled upire ka 
Tebi], čuvaš ga jednako u miru, jer se u tebe uzda." 

Znači, ako vam je pogled, um, usmjeren na Boga, vi imate mir. 

Na primjer : Josif je bio u zatvoru ali nije bio sam, jer u Bibliji piše da je on 
tamo napredovao. A na kraju je postavljen iznad ostalih zatvorenika. 

U suštini, kada vam je pogled usmjeren ka Bogu, kroz šta god da prolazite, 
znate da niste sami. Ako prolazite kroz vatru - On je sa vama. Ako prolazite 
kroz vode - On je sa vama. I znate da je On tamo sa vama i da će vas izbaviti. 

 

Ispričaću vam jedan primjer iz moga života. Pričao sam vam da sam 
vodio odličnu fabriku za izradu odjeće, a pozvan sam u propovjedničku službu. 

Odrekli smo se velikih prihoda - u prosjeku smo oko imali 40.000 dnevno, 

što nije malo. 

Taj luksuzni život je trebalo da zamjenimo za mjesečnu platu od 64 $. To je 
zvučalo kao vic, ali je bilo stvarno. Pitao sam se šta mogu da uradim sa 64 $. 
To nije dovoljno da kupite sjeme suncokreta za jelo ... Znate, u Rumuniji, u 
bioskopima se nisu jele kokice već sjemenke suncokreta. Dakle, to nije bilo 
dovoljno za sjemenke suncokreta za gledanje filma. 

Nisam mogao da vjerujem ... 64 $. Pa ja te pare mogu da zaradim u sekundi. 

U nekom periodu je konferencija u Rumuniji bila u krizi i nije bilo novca za 
plate pastorima. U planu je bilo otpuštanje nekih šesnaest pastora. 

Rekao sam : "Mogu ja da zaradim te pare za njihove plate." To je bilo za 
vrijeme rata u bivšoj Jugoslaviji. Rekao sam : "Imam li jedan dan sedmično 
slobodan? Imam." U auto sam ubacio još jedan rezervoar, oba sam napunio 
gorivom, a u to vrijeme je u Jugoslaviji bio embargo na uvoz goriva. Uzeo bih 
praznu flašu od soka, napunio ju gorivom, prešao granicu, prodao ga za 4 
DEM po litru, u bivšoj Jugoslaviji. Vratio bih se preko granice, napunio 
rezervoare, pa ponovo u Jugoslaviju, pa prodao gorivo ... Napravio bih tako po 
četiri ture ponedjeljkom, zaradio 300 do 400 DEM po turi, tj. 1.600 DEM 
ponedjeljkom i tako četiri ponedjeljka u mjesečno. A plata propovjednika je  
bila samo 64 $. Zato sam i rekao da ja mogu da obezbjedim plate za svih 
šesnaest pastora i da ne brinu za to. Znate, Bog ljudima daje talente. Možete 
da osjetite kako da zaradite novac. Novac nije bio problem. 

Ali, nismo ostali samo bez kuće i novca ... Kada vas Bog pozove, stvari 
idu loše. Ako stvari idu dobro, Bog vas nije pozvao. Sami ste se pozvali. Kada  
vas Bog pozove, stvari krenu zaista loše. Bog će vas odvesti u divljinu, u zatvor, 
u ropstvo ... Bog će vas slomiti jer, sve dok ste vi - vi, Bog ne može da vas 
upotrijebi. Kada  naučite da umrete sebi, da se predate Bogu, da Mu budete 
potpuno poslušni, da Mu u potpunosti vjerujete, da se ne raspravljate, ne 
dovodite se u sumnju i ne pokušavate da razumijete ...  

- "O, ako ne razumijem, neću to da uradim. Da popričamo o tome." 

Kada  Bog nešto kaže, ne morate da razumijete. Treba da Ga poslušate. Prije 
nego što naučite takvu vrstu zavisnosti i povjerenja u Boga, On ne može da 
vas upotrijebi. Bog mora da nas učini ništavnim da bi mogao da nas oblikuje 
onako kako smo Mu potrebni. Kada  se naučimo poniznosti i zavisnosti od 
Boga, tek tada Bog može da nas upotrijebi. 

I tako, ne samo da smo izgubili novac, kuću, auto, poslovne veze i prijatelje ... 
Jer, kada imate novca, prijatelji niču kao pečurke poslije kiše, a kada izgubite 
novac, prijatelji samo ispare. Svaku subotu u veče nam je dolazilo na stotine 
gostiju na hranu i zabavu. Kada  nismo više imali novca za zabave, nekako nas 

više niko nije posjećivao subotom uveče. 
Razumijete? Tako smo izgubili prijatelje, uticaj, opuštene razgovore ... Jer, kada 
imate novac i status, svi vas vole. Ali, vi saznate ko su vam prijatelji tek kada 
ostanete bez novca. 

Dakle, izgubili smo sve to. Ali, željeli smo da se školujemo. Jedino što 
nam je preostalo je bio lijep i skup auto. Nismo mogli više da plaćamo kuću sa 
deset spavaćih soba, sa dvorištem u sredini kuće, sa fontanom ... Bila je to 
lijepa kuća. Nismo više mogli to sebi da priuštimo, pa smo kupili stan, otplatili 
ga i živjeli u njemu. 

Prijavio sam se za prijem u sve evropske škole : Bogenhofen, Fridensau, 
Kolonž, Njubold ... jer sam želio da budem dobar, školovan  pastor. Poslali smo 
prijave u sve te škole, ali nismo dobili nijedan odgovor od njih. Ali, bio sam 
siguran da ću ići u školu jer sam to smatrao dobrim planom. 

Koji god plan imali i molili Boga da to blagoslovi - to je pogrešan put. 
Ne treba od Boga da tražite da blagoslovi vaše planove, već treba da 
tražite Božji plan za vas, jer je to blagoslov. Dakle, nisam shvatao šta je 
Božji plan, već sam tražio Božji blagoslov za moj plan. 
Nijedna škola mi nije odgovorila, ali sam pretpostavio da, zato što je to “dobar 
plan”, treba da prodam auto, da imam novac za školu. Oglasio sam prodaju 
auta u novinama, ali nas niko nije pozvao. 
Otišao sam na auto pijacu u Aradi [grad na zapadu Rumunije], da prodam 
auto. Tamo je bilo na hiljade automobila, nevjerovatna količina ljudi, ogromna 
gužva. Kada  bi ljudi vidjeli moj auto strane marke, u odnosu na lošije 
rumunske koji su imali dvije osobine : bili su prespori i nekada  neće da voze, a 
moj je bio “Reno Nevada 21”, sa sedam sjedišta, luksuzan, svi bi mu prišli. Moj 
auto nikada nije imao problem. 
Pitali bi me : "Kako ide?" - "Samo gledajte." Ali auto nije htio da upali. Ništa. 
Ljudi bi otišli. Čim bi otišli, auto bi proradio. Šta nije u redu? 
Pozvao bih ih. Oni bi se vratili. Ali, auto ponovo nije htio da upali. Pokušavao 

sam, a oni bi se naljutili i otišli. Ja bih izišao, nogom udario točak i rekao : "Ti 
glupi!" 
- A moja žena je rekla : "Smiri se. Ti si pastor. Ne možeš sad da radiš ono što si 
ranije radio. Smiri se." 
- "Ma, moram da prodam glupi auto, da imamo novca za školu." 
Žena je rekla : "A šta ako Bog ne želi da prodaš auto." 
- "Mora, jer mi treba novac za školu." 
Razumijete kako mi funkcionišemo? On mora, pa ako ne odgovori, - padamo u 
depresiju. 

Tako sam odustao od prodaje auta. 
- "Ne moram da idem u školu!" Vratili smo se kući i sve dok smo se molili za 
nešto, to se nije dešavalo. Kada  smo bili spremni da odustanemo od toga, 
zaboravimo na to i krenemo dalje, tada bi se desilo. Da li se vama desilo 
da, kada  se molite za nešto, ne dešava se, a kada kažete : "OK, predajem se. 
Bože, uradi šta želiš", tada se dešava? 

Odustali smo od škole, od svega, vratili se kući. Nakon šest mjeseci, a da 
nismo ni razmišljali o školi, neko nam je zakucao na vrata i rekao : "Došao sam 
da kupim vaš auto." 
- "Moj auto nije na prodaju." 
- "Ma, molim vas." 
- "Kako ste saznali za moj auto?" 
- "Žena je u kaminu zapalila vatru pomoću starih novina, vidjela vaš oglas i 
svidjela joj se boja." 
Nisu ih zanimale konjske snage, brzina, već boja. Ma, svejedno. OK, svidjio joj 
se auto. 
Rekao sam : "Nije na prodaju. Idite." 
A on je čak iz Temišvara, koji je stotinu i dvadeset kilometara daleko od našeg 
bivšeg doma, došao u grad sa 1,5 milion ljudi. Nije mi rekao svoje ime, adresu, 
e-mail, broj telefona ... Kako naći nekog među 1,5 milion ljudi, ako mu ne 
znate ni ime? 

I tako sam mu rekao : "Moj auto nije na prodaju. Doviđenja." 
Zatvorio sam vrata. 
Nakon njegovog odlaska sam imao telefonski poziv iz SAD-a. Čovjek je rekao : 
"Hej, Pol, ovde je Loren." 
- "Ne znam nikakvog Lorena." 
- "Ma, tvoj prijatelj." 
- "Nemam prijatelja sa tim imenom." 
Rekao je : "Prije tinaest godina smo pjevali u istom horu dok si bio u koledžu." 
- "Aaaaa, sjećam se! Odakle me zoveš?" 
- "Iz SAD-a." 
- "OK." 
Rekao je : "Bog me je blagoslovio. Vodim veliku građevinsku firmu. Molio sam 
Boga da me upotrijebi i dao mi je misao da te pozovem da dođeš na Teološki 
fakultet." 
- "Kako znaš da želim da dođem na Teološki fakultet?" 
- "Ne znam. Pa jel’ hoćeš? Bog mi je dao misao da dođeš na fakultet i da ja 
platim školarinu za tebe." 
Rekao sam : "Oh, ja zapravo ne želim da dođem u SAD, jer tu ima puno zla." 
Tako smo bili izvještavani. “Tamo je loše - ljude ubijaju na ulicama, ljudi se 
drogiraju. Ne želim to.”  
Rekao je : "Tako je u filmovima. Ne brini."  
Rekao je : "Moli se, pa ako je Božja volja da dođeš ovdje na fakultet, onda ćeš 
doći." 
Rekao sam : "U mojoj zemlji bi dobijanje vize za SAD bilo apsolutno 
nemoguće, ogromno čudo." 
- "Ali, ako Bog želi da dođeš, dobićeš vizu."  
Žena mi je rekla : "Dušo, sad mi je jasno zašto je onaj čovjek došao za auto." 
Zato smo klekli u molitvi i rekli : "Gospode, ako želiš da idemo, mi ne 
poznajemo onog čovjeka. Pošalji ga ponovo." 
Završili smo molitvu, a on je zakucao na vrata! 
Rekao je : "Žena me ponovo šalje. Tražili ste 4.000 za auto, ali ću vam ja dati 

4.500." 
Rekao sam : "OK." I tako smo prodali auto. 

Zatim smo otišli u Amjeričku ambasadu u Bukureštu. Stigli smo tamo u 03:00 
časa ujutru. U redu ispred nas je bilo 967 ljudi. A u 09:00 h, Kada su otvorili 
ambasadu, taj red se pružao iza ćoška, pa oko bloka, pa sve nazad do nas, sa 
preko 2.500 ljudi u redu. Tog dana je samo petoro dobilo vize : moja porodica 
četiri i još jedan čovjek. 
Kada  smo otišli do ambasade, žena mi je rekla : "Ne želim da idemo u 
Amjeriku. Ne znamo engleski, ne poznajemo nikog, nemamo osiguranje, ta 
zemlja nam je strana, a ovdje imamo prijatelje, poslovne veze, otplaćen stan. 
Ne želim da idem u Amjeriku." 
Rekao sam joj : "Dušo, ne želim ni ja. Ali, šta mogu ako Bog to vodi." 
Rekla je : "Možeš li da uradiš bilo šta da ne odemo?" 
Rekao sam : "Da. Odličan sam u tome da radim pogrešne stvari, još od malih 
nogu." Odlučio sam u svom srcu da ću učiniti sve samo da promjenim Božji 
plan. Na kraju sam ušao u ambasadu. Shvatićete šta hoću da vam kažem. Tu 
su bila četiri šaltera. Službenici su udarali pečate na kojima je pisalo 
“ODBIJENO”. 
- "Sljedeći!" 
- "Molim vas, želim da vidim svoju djecu." 
- "Sljedeći!" 
I niko nije dobio vizu. 
Pomislio sam : "Pa ovo je lako." 
Prišao sam šalteru i službenik me je pitao : "Gdje planirate da putujete?" 
Rekao sam : "Pa ovo nije francuska ambasada." 
- "Znam, u Amjeriku, ali zašto želite tamo?" 
- "Samo u posjetu ... Ma, idem u školu. Gde bih išao?" 
Pitao je : "Zašto ovdje ne idete u školu?" 
- "Zato što ovdje nema akreditovana škola." 
Rekao je : "Ne možete dobiti vizu." 

Rekao sam : "Hvala vam." 
I otišao sam. A kada uđete u ambasadu, morate da platite taksu od 120 $, bez 
obzira da li dobijete vizu ili ne. Svako mora toliko da plati samo da uđe u 
ambasadu, da bi obeshrabrili ljude. Taj čovjek me je pozvao da se vratim i 
rekao : "Platili ste takse u iznosu dvije plate, a srećni ste što vam nisam dao 
vizu?" 
- "Da." 
- "Zašto ste onda došli?" 
- "Ne želim da kao Jona bježim od Božjeg plana." 
- "Možete li da mi to objasnite?" 
Objasnio sam mu nešto malo, održao mu malu propovjed. 
Rekao je : "Znači, vi želite da budete sigurni da se ne protivite Bogu, pa ste 
došli i uradili šta je do vas, ali ne želite da idete tamo, tako da činite sve što je 
u vašoj moći da vam ne dam vizu." 
- "Upravo tako." 
- "Pa vi ste ludi!" 
- "Slažem se sa vama. Svi mi to kažu. Tu nema rasprave." 
Rekao je : "I vi zaista želite da služite Bogu?" 
- "Da." 
- "Onda ću vam dati vizu." 
Rekao sam : "O, neee, molim vas!!!" 
Rekao je : "Ali da li možete da obećate da ćete se vratiti?" 
- "Ne." 
- "Molim vas da obećate ..." 
- "Ne." 
- "Da li ćete ostati tamo?" 
- "Ne znam. Zavisi od Božjeg plana." 
- "Zadržaću vašu porodicu, a vi idite sami, da bih bio siguran da ćete se 
vratiti." 
- "Ne pristajem na razdvajanje. Ono što je Bog sastavio, niko da ne rastavi. 
Doviđenja. Ne treba mi vaša viza." 

I otišao sam. 
- "Vratite se!" 
- "Neću." 
- "Ne idete tamo radi novca?" 
Rekao sam mu : "Čovječe, mogu da vas obučem u novac. Mogu da vas bacim 
u bazen pun novca. Znam kako da pravim novac." 
U Rumuniji je postojala tzv. knjiga poslova koju morate da imate po zakonu. U 
njoj je zapisana istorija vaših poslova : svaka firma, plata, pozicija, šta se desilo, 
da li ste dali ili dobili otkaz itd. 
Rekao je : "Hoću da vidim vašu knjigu poslova, da vidim koliko zarađujete." 
Pogledao je i vidio 40.000 dnevno, a ovamo 60 $ mjesečno i pitao je :  
- "Šta vam se desilo?" 
- "Odustao sam od toga jer me je Bog pozvao u službu." 
Rekao je : "Vi ste stvarno ludi. Odustali ste od toliko novca da biste služili 
Bogu?" 
- "Da." 
- "Daću vize cijeloj vašoj porodici." 
Rekao sam : "Ali, molim vas!!!" 

I tako smo dobili vize. Novac od prodaje auta sam upotrijebio da platim naše 
vize : 400 $ po osobi, što je 1.600 $, plus avio karte. Potrošio sam sav novac i 
ostalo mi je samo 140 $. Dakle, ostalo nam je samo 140$ da dođemo ovdje. 
Prije napuštanja zemlje, svi članovi crkve, prijatelji, komšije, rođaci, neprijatelji 
... svi su nas posjetili : "Mogu li da uzmem namještaj? A krevet? TV? Veš 
mašinu?" 
Uzeli su sve, uključujući i našu odjeću i tepihe. Naš stan je bio doslovno 
ispražnjen. Tako smo u Amjeriku došli praznih ruku, samo sa 140 $. Čim smo 
došli, moj prijatelj Loren nas je dočekao na aerodromu ... 

Uh, zaboravio sam da vam ispričam nešto mnogo bitno. Onog jutra kada smo 
išli u amjeričku ambasadu, biblijski stih za razmišljanje je bio iz Jeremije 29:11 * 
"Jer ja znam misli [planove] koje mislim za vas, govori Gospod ..." Ljudi to 

nikada ne shvataju - da Bog ima plan za svakog od nas. Ako je Bog upotrijebio 
magarca, može da upotrijebi i vas. Pisano je : ako vi ne propovijedate, stijene 
će progovoriti [Luka 19:40]. Ako Bog može da upotrijebi stijene, može i vas da 
upotrijebi, jer se ne radi o tome koliko znate ili ko ste, već ko je On, Njegov 
Duh, a ne o vašem iskustvu, znanju, obuci, obrazovanju ... Bog je uzeo dva 
čovjeka zaposjednuta demonima, koje je Isus oslobodio i Isus im je rekao : 
“Nemojte da me pratite. Vratite se.” Ako je Bog upotrijebio tu dvojicu, može i 
vas. Nema izgovora. Tako, piše : "Jer ja znam misli [planove] koje mislim za vas 
...", a ljudi to propuštaju. 
To je kao pazl. Moja žena voli pazl. Ja ne mogu da ga podnesem. Gubim 
strpljenje. Radije ću izaći napolje i raditi u bašti nego da igram pazl. U pazlu 
svaki dio ima svoje mjesto. Moja žena umije da svakom dijelu strpljivo nađe 
njegovo mjesto. A kada ja to radim, uzmem dio i pokušam na silu da ga 
uguram u prazno mjesto. 
Upravo tako i mi radimo - smislimo neki plan, gurnemo sebe u taj plan i 
uništimo dio i pazl. Ne možete sebe ugurati negdje mimo Božjeg plana a 
da uspijete u tome. 

Da se vratimo priči. Stih za to jutro je bio : "Jer ja znam misli [planove] koje 
mislim za vas", a stiglo nam je pismo iz adventističkog univerziteta Sadern da 
smo prihvaćeni, a na početku pisma je bio stih iz Jeremije 29:11. Isti taj stih! 
Kada  Bog radi, čak i ako ste gluvi i slijepi, vi to znate. 

I tako smo dobili vize, došli ovdje, Loren nas je odvezao do Saderna. 
On je platio za jedan mjesec naše školarine, najam stana za jedan mjesec, a 
onda je rekao : "U Bafalu imam hotel koji treba da završim. Poslije toga ću doći 
i platiti cijelu godinu za vas." Otišao je u Bafalo. Ispred samog hotela je 
doživeo srčani udar. Bio je klinički mrtav sedam minuta. Povratili su ga u život 
elektro šokovima. Ali, izgubio je pamćenje. Zatim je izgubio posao, kuću, brod. 
Izgubio je sve. Nije prepoznao ni mene, ni svoju ženu. Nije se sjećao ni svog 
imena. 

I evo nas ... Šta vam Bog radi ... Kada  vas Bog pozove, uzme vam dobru hranu, 
da vam suvi hljeb, pošalje vas u zemlju koju ne poznajete, sa jezikom koji ne 
znate ... A znao sam samo četiri riječi : hvala, da, ne, doviđenja. Samo sam to 
znao na engleskom kada  smo došli ovdje. 

Dakle, Bog vas pošalje u zemlju u kojoj ste niko i ništa, a bili ste neko i nešto u 
svojoj. Ne poznajete nikoga, nemate osiguranje, radnu dozvolu, novac ... 

Približavala se zima. Dobio sam pismo od Saderna da će me izbaciti jer nisam 
platio, pa pismo od vlasnika iznajmljenog stana da će nas izbaciti jer nismo 
platili. Isključili su nam struju i telefon zbog neplaćanja i bilo je sve gore dok 
nismo udarili u dno. Zbog stresa sam po cijelom tijelu imao alergijsku reakciju. 

Tako, kada Bog počne da radi, to nije lijepo. Čim Bog krene da radi, mi 
kažemo : "Možeš li ovo da riješiš. Ne mogu više to da podnesem." Razumijete? 

A molili smo se : "Gospode, molimo Te, usliši naše molitve i daj nam hranu jer 
smo gladni." 

U Sadernu nismo imali namještaj u našem malom stanu čija je dnevna soba 
bila kao moja radna u Rumuniji. U tom malom stanu smo spavali na podu jer 
nismo imali namještaj, krevet, ništa. Išao sam pješke do škole dok su moje 
kolege vozile lijepe Honde i sl. Bio sam gladan. Nisam jeo pet dana, što je za 
mene bilo kao smak svijeta. 

I tako, ja idem u školu, ne znam engleski, nemam osiguranje, nemam para, 
molim se, ali Bog ne odgovara. Nije Ga briga. Tako mi mislimo. Molio sam se i 
molio ... Ali, što sam se više molio i fokusirao na moje potrebe, bio sam sve 
depresivniji i obeshrabreniji. 

Za sotonu nema ništa bolje nego da vas obeshrabri. Vi tada gubite vjeru u 
Boga, udaljujete se od Njega, sumnjate u svog Boga. 

Sjećam se da sam se jednom molio cijeli dan i noć, i na kraju otišao u školu 
poslije podne. Lice mi je bilo iscrpljeno od toliko molitve i plača. nikada prije u 
životu nisam plakao. Toliko sam uvjek bio ponosan i tvrdoglav da nikada ne 
bih plakao. I tako sam plakao i molio se i došao do jednog kamiona ispred 
“Odsjeka za religiju”, naslonio se i počeo da plačem. 
Rekao sam : "Gospode, potpuno Ti se predajem. Možeš da radiš sa mnom šta 
god hoćeš. Umorio sam se. Ako želiš da me ubiješ, ubij me. Ako želiš da se 
vratim u Rumuniju, to bih mnogo volio. Ako želiš da ostanem ovdje, ostaću. 
Predajem Ti se za sve što želiš. Dajem Ti dozvolu i prestajem da se borim, da 
pokušavam, da tražim, uradi po svojoj volji." 
Čim sam to izgovorio, neko me je rukom udario po leđima. "Mladiću, zašto 
plačeš?" Bio je to dr Blenko, bivši dekan Odsjeka za religiju. Pitao je :"Zašto 
plačeš?" 
Do tad smo već bili tri mjeseca u Amjerici i znao sam malo engleskog. Ispravio 
sam se, obrisao suze i rekao : "Ja nikada ne plačem." 
Rekao je : "Ma plakao si." 
- "Ne." 
- "Ali oči su ti suzne." 
- "Ma to je alergija." 
Rekao je : "Ponosan si." Ćutao sam.  
- "Treba da se naučiš poniznosti." 
- "OK." Skoro da sam rekao : "Šta tu ima da se nauči?" Ali sam ostao pristojan. 
Ranije bih momentalno odgovorio. I tako, nisam to izgovorio. Pitao me je : 
"Šta se desilo? Zašto plačeš?"  
Rekao sam : "Duga je to priča."  
Rekao je : "Moliću se za tebe." 
- "Da, da." Jer, ljudi to samo kažu ali se ne mole. Ako tako kažete, uradite to. 
Otišao je. 
Tu subotu sam rekao svojoj ženi : "Potpuno se predajem. Nije me briga ako 
umrem." Tu subotu smo otišli u crkvu i pastor Ed Rajt, tada pastor crkve 
Koledždejl a sada predsjednik Džordžija-Kamberland konferencije, počeo je 

propovjed stihom iz Jeremije 29:11. 
Rekao je : "Bog ima plan za svakoga. Mi se uvijek molimo da Bog ispuni naše 
planove, a nikada ne tražimo Božji plan. Nikada nećete služiti Bogu i rasti prije 
nego što slijedite Božji plan za vaš život. Ne pokušavajte da budete ono što 
niste. Bog vam je dao određenu grupu darova i posebno mjesto, i gde god da 
vas smjesti, treba da Mu služite tamo, da tamo budete na blagoslov, da 
naučite da budete ponizni i da Mu vjerujete. Nećete razumjeti kako On 
funkcioniše, i ne treba. Ali treba da naučite da Mu vjerujete. Jer, šta god da On 
uradi, On to radi za vaše dobro. Ako On nešto dopusti, to znači da vam je to 
bilo potrebno. Možda nećete to razumjeti. Ali, da ste od samog početka znali 
kakav će biti kraj, zahvalili biste Mu i izabrali isti put." 
Zatim je rekao : "Na primjer, Bog je pozvao Mojsija, a Mojsije je bio neko i 
nešto, ali je Bog učinio da bude niko i ništa i poslao ga je u divljinu." 
Žena i ja smo se pogledali i počeli da plačemo. 
- "Bog je učinio da on postane niko i ništa. A kada je shvatio da je niko i ništa, 
tada ga je Bog pozvao. Rekao je : 'Ali ja nemam više novca. Samo štap.' Bog 
mu je rekao : 'Ako sam te poslao, ne treba da brineš. Treba da brineš kada ti 
praviš plan. Ali, kada ja pravim plan, pobrinuću se za njega.' 
- 'Ali Gospode, ne znam ni jezik', reče Mojsije." 
Žena i ja smo se pogledali i rekli : "Daaaa." 
"Bog je rekao : 'Ko je izmislio jezik?'" 
Tako, kada je pastor Ed Rajt održao tu propovjed, žena i ja smo odlučili da 
nikada više nećemo sumnjati u Boga niti se boriti sa Njim. Tu sedmicu, u 
četvrtak uveče, neko je zakucao na vrata našeg stana. Otvorio sam vrata. Bio je 
to pastor Rajt. Rekao sam : "Uđite. Sjedite dole, bukvalno dole." Nismo imali 
stolice. Tako je on sjeo na pod, kao i ja. 
Pitao sam ga : "Šta želite?" 
Rekao je : "Došao sam u posjetu." 
- "OK." Nije mi bilo baš prijatno jer nismo imali ništa. Nije mi bilo prijatno da 
ljudi to vide. Ranije, kada smo imali veliku kuću i skup namještaj ... 
- “Izvolite ...”. Dakle, pitao sam : "Šta želite?" 

- "Došao sam u posjetu. Dr Blenko mi je rekao da vas je zatekao kako plačete 
ispred škole. Šta se desilo?" 
- "Ne želim da se žalim. Nikada se u životu nisam žalio." 
- "Ma, recite mi šta se desilo." 
- "Moj sponzor je doživio srčani udar i evo u čemu smo. Ne znam šta da 
radim, osim što nas je Bog poslao ovdje." 
Rekao je : "Evo šta ćemo. Dr Blenko se složio da plati za vas školarinu za 
godinu dana, pod uslovom da imate najbolje ocjene. Ako dobijete manje 
ocjene, on prestaje sa plaćanjem i završavate samo tu godinu. Ako hoćete 
dalje, plaćajte sami. A mi bismo kao crkva plaćali najam vašeg stana za godinu 
dana pod istim uslovom." 

Da ne idem dalje kroz tu priču, Božjom milošću sam završio za godinu dana. 
Nikada nisam dobio slabu ocjenu. Sve je plaćeno. A onda su rekli : "Hej, hvala 
Bogu. Možemo isto to da uradimo za godinu dana na Endrusu." 
I tako sam, Božjom milošću, završio master za godinu dana. Nikada nisam 
imao slabu ocjenu. Kada  Bog počne da radi ... 

A onda smo dobili pismo da smo izabrani za “grin kard”. Otišao sam u školu 
da pitam šta je grin kard. Nisam to znao. Nikada se nisam prijavio za to, niti 
platio advokata za to. Vlada nas je izabrala za grin kard. Dobili smo grin kard 
bez advokata i deset do dvadeset godina čekanja. Otišli smo i uzeli grin kard. 
Kada  Bog radi, On može u jednom danu da uradi ono što vi možete za deset 
godina. Ali kada On počne da radi, stvari zaista krenu loše. Ako stvari krenu 
dobro, to je onda vaše djelo. 

Pokušavam da vam poručim da treba da shvatimo da treba da dopustimo 
Bogu da radi i da prestanemo da bijemo naše bitke. Da dopustimo Bogu 
da bije naše bitke. 

 

Priča Pavela Goje o ubistvu njegovog oca 

Tokom komunizma, moj otac je donosio Biblije u Rumuniju. U svom 

starom Folksvagen kombiju je napravio dupli pod. Taj model kombija je imao 
rezervni točak naprijed. Da li znate o čemu pričam? Znači, on je imao dupli 
pod i u tom međuprostoru bi skrivao Biblije. Mi smo živjeli na granici sa 
bivšom Jugoslavijom. On bi prešao granicu i otišao bi kod svog prijatelja Mila. 
Mile je dobijao Biblije iz Srbije, a on je imao prijatelja koji je išao u Hrvatsku, 
pa u Austriju i donosio Biblije Milu, a zatim bi ih sakrivali u duplo dno očevog 
kombija. Otac bi došao do granice. Tu bi mu pretresali cio kombi. Sve bi mu 
isprevrtali. Ali niko nije pomišljao da on ima dupli pod. Tako bi otac dovezao 
Biblije kući. Petkom u veče bi otišao u crkvu i stavio Bibliju na svaku stolicu. 
Ujutru bi ljudi rano došli u crkvu. Ne u 11:15. Dolazili su u 7:30 da se mole. Oni 
bi došli, sjeli na svoja mjesta, vidjeli Biblije, sakrili ih i odnijeli kući. 
Ali, u svakoj crkvi, svakoj instituciji, svakoj firmi, piljarnici, svugdje, bilo je ljudi 
koje je plaćala policija da otkucavaju druge ljude. 

Tako, u crkvi koja je imala dvijestotine i sedamdeset članova smo imali 
doslovno dvadeset i sedam izdajnika, Juda : po jednog na svakih deset  
članova. 

Mogao bih vam pričati detaljnije o tome, ali nemate koristi od toga. Čim biste 
izustili nešto u vezi vlasti, u roku od 10 minuta bi došla policija, odvela vas i 
nikada se ne biste vratili kući. 
Na primjer, moja tetka je gledala TV, a od jutra do mraka su puštali 
predsjednika Čaušeskua. Rekla je : "Umorna sam da ga stalno gledam." U roku 
od 20 minuta su došli po nju i nikada se više nije vratila. 

Sve je bilo ozvučeno. Kada  smo pričali kod kuće, otac bi nas izveo u šetnju 
kroz šumu. Tamo bismo pričali. 

Neko iz crkve je pozvao policiju i javio da neko dobavlja Biblije. Oni su to 
nadalje pratili. Rečeno je da je to najvjerovatnije uradio Goja, jer on donosi 
Biblije, gradi crkve, osniva nove crkve ... pa su došli do kuće moga oca. On je 

imao telefonski poziv u 02:00 h noću : "G-dine Goja, iznesite Biblije odmah." 
- "Ko je to?" 
Čuo se samo signal prekinute veze. Nikada nismo saznali ko ga je to zvao u 
02:00 h noću. Ubacio je Biblije u kombi, a imali smo oko četrdeset kutija sa 
Biblijama usred dnevne sobe. Odvezao ih je do sela, kod moga dede, istovario 
tamo, vratio se oko 03:30 ujutro. Čim je zaključao vrata, ugasio svjetlo da ide 
da spava, policija je zakucala na vrata. 
- "Znamo da imate Biblije!" 
Rekao je : "Uđite. Provjerite." 
Prevrnuli su sve u kući, od vrha do dna i rekli : "Nema Biblija. Loša informacija." 
I otišli su. 
Sledeće nedelje je ponovo donio Biblije, kao što je radio i prethodnih dvadeset 
i više godina. Policija se ponovo pojavila : "Znamo da imate Biblije." 
Ali niko nije zvao, a preko četrdeset kutija sa Biblijama je bilo usred dnevne 
sobe. Mama se uspaničila. Ona je bila divna hrišćanka, kao svi mi. Mama se 
uspaničila, a otac je bio neopisivo smiren. 
Otac ju je zagrlio i rekao : "Dušo, u Duhu proroštva postoji jedan citat koji kaže 
: [imam ga i vjerovatno ću vam ga pokazati večeras] 'Ako uradite ono što vam 
je Bog dao da radite, Onaj kome služite će vas zaštititi i boriti se za vas. Nema 
potrebe da vi bijete svoje bitke.' " 
U suštini, ako radite ono što vam je Bog dao da radite, ne morate sami 
sebe da branite. On će vas braniti. 
Ali ako radite neke druge stvari koje ste sami izabrali, to je onda druga priča.  
Moj otac je rekao : "Dušo, ova bitka nije naša. Mi radimo ono što nam Bog 
kaže da radimo. Ova bitka je Božija i On će se boriti za nas. Smiri se, jer smo 
okruženi anđelima." 
Otvorio je vrata a policija je povikala : "Znamo da imate Biblije!" 
Otac nije rekao : "Da, imamo", jer bi išao u zatvor. Ali nije rekao ni : "Ne", jer bi 
to bila laž. 
Rekao je : "OK. Šta želite?" 
- "Da provjerimo vašu kuću." 

- "OK." 
Preblijedjeli smo. Molili smo se i plakali. Otac nas je posmatrao i odmahivao 
glavom : "Molili ste se dosta prije ovoga, ne u poslednjem trenutku. Ljudi koji 
se ne mole stalno, mole se u krizama. Ljudi koji imaju molitveni život ne 
moraju da se mole u krizama, jer su se do tad stalno molili.”. 
I tako, moj otac je bio smiren. Policija je ušla u kuću i pretražili su svugde, sve 
su isprevrtali. Prolazili su pored kutija u dnevnoj sobi! Otišli su govoreći da tu 
nema Biblija. Slijepi! 

U slijedeću sedmicu su ponovo došli. Ponovo smo imali Biblije. 
Zakucali su na vrata, a otac je rekao : "On će sad da uradi nešto drugo. Prošli 
put ih je učinio slijepim." 

Pitao sam : "Šta će se desiti ovoga puta?" 
Rekao je : "Ne znam, a i ne moram da znam. Treba samo da imam povjerenje 
u Boga. Ne moram da znam da bih Mu vjerovao." 

Zatim nas je otac pogledao i rekao : "Smirite se. Bitka nija vaša nego Božija." 
Rekao je: "Ako bijete bitku, izgubićete."  
Razumijete? 
Otvorio je vrata. Bila su tu dva policajca. 
- "Šta želite?" 
- "Mi smo to i to ...". Šta god da su rekli ; ne sjećam se. Bio sam mali. 
Rekao je : "I?" 
- "Saznali smo da imate Biblije! Da li je to istina? Jeste ili nije? Ne smijete da 
lažete. Vi ste vjernik." 
Pomislio sam : "Uh, reći će : ‘DA’." 
Pogledao ih je i rekao : "Dopustite mi da razmislim na trenutak." 
- "Nema šta da razmišljate!" 
- "O, upravo sam razmislio." Rekao je : "Koji je vaš posao?" 
- "Ja sam policajac!" 
- "Za šta ste plaćeni?" 

- "Za religiozne stvari." 
- "Šta onda treba da uradite ovdje?" 
- "Da provjerim da li imate Biblije!" 
- "Pa zašto mene pitate? Ako vam odgovorim, onda treba da dobijem vašu 
platu jer radim vaš posao. Idite i radite svoj posao ako želite svoju platu." 
Pitali su : "Kako to mislite?" 
- "Uđite i provjerite!" 
Rekli su : "Opet ih nema. Idemo." 
I otišli su! 
Rekao sam tati : "Šta si uradio kada si rekao : 'Dopustite mi da razmislim'?" 
Rekao je : "Molio sam Boga za mudrost." Bitka je Božja. 

Jednom su došli da unište našu crkvu, a moj otac je baš završio njenu 
gradnju. Pozvao nas je - mamu i nas troje djece i stali smo ispred crkve. Zatim 
je pozvao još neke starješine. Na kraju je ispred crkve stajalo preko stotinu 
ljudi i djece. Radnici su izašli iz buldozera i rekli da ne mogu da idu preko ljudi 
da bi uništili crkvu. Policija je stigla, ali oni nisu znali da upravljaju 
buldozerima. 
Policajci su rekli : "Idite preko njih!" 
Ali, radnici su rekli : "Ne možemo." 
Pitali su : "Ko je tu šef?" 
Pastor je htio da iskorači, ali moj otac ga je zadržao rukom i rekao : "Ne. Još si 
mlad. Ja sam star. Idem ja."  
Tako je moj otac iskoračio i rekao : "Ja sam šef." 
- "Ko je sagradio crkvu?" 
- "Ja." 
- "Niste to mogli sami. Ko vam je pomogao?" 
- "Iskušajte me. Mogu da izgradim deset crkava, a ne samo jednu." 
Odveli su ga u policiju. Cijela crkva se molila za njega. Uveli su ga u jednu 
sobu i rekli mu : "Ubićemo te danas." 
Rekao je : "Sačekajte trenutak." Počeo je da otkopčava košulju. 

- "Ne treba to da radite. Meci prolaze kroz košulju." 
Tata je rekao : "Da, ali uprljaćete ju, a ima siromašnih ljudi koji nemaju košulju. 
Pustite me da ju skinem i dajte ju nekom siromašnom, a onda možete da 
pucate u mene." 
- "Ludi ste!" 
- "Jesam. Služiti Isusu je za vas ludost a za nas mudrost." Još je rekao : "Možda 
mislite da ste mudri, ali vi ste ludi." 
Rekli su : "Niko tako ne priča sa nama!" 
- "E pa neko mora." 
Policajac je pozvao šefa policije : "Ne plaši se. Ne možemo da ga zastrašimo, 
čak i ako ga ubijemo. Neće se promijeniti prije nego što ga ubijemo." 
Šef policije je pozvao majora policije : "Šta da radimo?" 
- "Ubijte ga." 
- "OK." 
Pozvao je policajca i rekao : "Ubij ga." 
Policajac je rekao ocu : "Žao mi je, ali moram da radim svoj posao. Moramo da 
vas ubijemo." 
Otac je rekao : "Zar vam je žao da to uradite?" 
- "Jeste." 
- "Onda ne radite to." 
- "Ali moram da izvršim naređenje." 
- "Onda uradite tako." 
- "Zašto pregovarate sa mnom?" 
Otac je rekao : "Ne moram da se branim." 
- "Pa i ne možete." 
- "O, mogu. Ali imam nekog boljeg da me brani. Ako moj Bog želi da me 
odbrani, On to može. Ako neće, zašto bih sam sebe branio? Ako želi da živim, 
živjeću. Ako On želi da umrem, zašto bih želio da živim?" 
Dok su tako pregovarali, policajac je imao telefonski poziv. Saznao je da je 
major ušao u kola, napustio gradsku skupštinu i čim je izišao na ulicu, pijani 
vozač je svojim autom udario u njega ; baš tada. Njegov zamjenik je pozvao 

ovog policajca i rekao : "Ne dirajte tog čovjeka. Bog je sa njim." 
I rekli su mu : "Idite kući." 
Otac je stigao kući, a mi smo se radovali. 
Pitao nas je : "Zašto se radujete?" 
- "Zato što si živ." 
- "Ali to nije razlog. Treba da se radujete da poznajete Gospoda. Nema 
drugog razloga za radovanje." 

Ali, ubrzo su ga ponovo odveli u policiju zato što je izgradio još jednu 
crkvu. Rekli smo : "Bog će ponovo nešto da uradi." 
Ali, ubili su ga. Odveli su ga u jednu sobu i rekli : "Ako ga ubijemo, učinićemo 
ga mučenikom. Cijeli grad ga poznaje." 
Ostavili su ga u toj sobi, a sutradan su ga pustili kući. Nedjelju dana nakon što 
se vratio, počeo je da gubi nokte, kosu, imao krvav proliv. Odveli smo ga kod 
doktora. Rečeno mu je da je ozračen. Ozračili su ga. Umro je kod kuće. 
A molili smo se za njega : "Gospode, molimo Te, izliječi tatu. Znamo da Ti to 
možeš." 
Ništa se nije desilo. 
Otac me je pogledao i rekao : "Prestani da se moliš tako." 
- "Zašto? Želim da te Gospod izliječi." 
- "Da li pitaš Boga šta On želi ili Mu govoriš šta ti želiš?" 
Otac nam je rekao : "Bitka je Božija." 
Rekao sam : "Da, ali ako ti ne da pobjedu ..." 
Rekao je : "Pobjeda nije kada Bog radi ono što ti želiš, već kada Bog radi 
ono što On želi." 
Zatim je rekao: "Zar ne vidite da u ovoj crkvi od dvije stotine i sedamdeset  
ljudi jedino ja dobavljam Biblije? Šta bi bilo kada bi svaki član tako radio? 
Jedino ja gradim crkve, a šta bi bilo kada bi svaki član to radio? Jedino ja držim 
biblijske časove, osnivam crkve, organizujem omladinske i druge sastanke. Šta 
bi bilo kada bi svi tako radili?" 
Zatim je rekao : “Ponekada ništa ne raste pod velikim drvećem. Morate da 

posiječete veliko drveće da bi mlado drveće raslo."  
Rekao je : "Moram da idem." 
Molili smo se za njega, ali je umro. 
Rekao je : "Prestanite da plačete. Znam svog Spasitelja. Znam da ću Ga vidjeti. 
Moj život je Hristos. Ako umrem, još bolje." 

Da vas pitam nešto : Da li mislite da kada se molite a izgleda da Bog ne 
radi, da to znači da On nije odgovorio ili se toliko puta molimo za pobjedu za 
sebe i da Bog učini šta god Mu zatražimo? Da li razumijete? 

Biti u Hristu znači predati se potpuno i žrtvovati sebe, zaboraviti sebe u 
toj mjeri da ne marite za svoj život, svoj posao, kuću, hranu, zdravlje. Vi 
zaboravljate sebe. Vi ste toliko uronjeni u Hrista, Njegovu ljubav, Njegovo 
carstvo, Njegovu službu i Njegove planove, da zaboravljate sebe. 
I mi kažemo : “O, kako volim Isusa ...” 
Znate, i sotona može da pjeva himne i bolje od vas. On ima dobar glas, a zna i 
riječi.  
Nije dovoljno reći : "Volim Isusa." 
Otac mi je govorio : "Imao sam puno iskušenja tokom komunizma - da li da 
idem u školu subotom ili ne. Ako ne idem, izbaciće me." 
Otac je uvek govorio : "Šta god da je između tebe i Boga, to je ono što ti 
obožavaš. To je tvoj bog. Ako je škola između tebe i tvog Boga, ti obožavaš 
školu. Ako je posao između tebe i tvog Boga, ti obožavaš posao. Ako 
porodica, prijatelji, ... , šta god, stoje između tebe i Boga, oni su tvoj bog. 
Moraš da prestaneš da govoriš : “Volim Isusa”, prije nego li što si spreman da 
daš sve za Isusa." Razumijete? 

Dakle, da li zaista volite Isusa? Ne odgovarajte. Ne želimo da lažete. 
Želimo da budete iskreni. 
Dakle, ako mi poznajemo Boga do te mjere da zaboravljamo sebe, da radimo 
šta god On kaže, kao Avraham, Mojsije, Josif ... 
To su sve bili normalni ljudi, ne nadljudi. Oni su imali svoje borbe. 

Sjećam se svake odluke u mom životu. Postojao je period borbe prije 
nego što smo donijeli odluku. Ako volite Isusa u toj mjeri da ste u svemu 
spremni da se odreknete svega, SVEGA, da na prvo mjesto stavite Njega, 
Njegov plan, Njegovu službu, Njegovo carstvo, i da kažete : "Sve što imam 
pripada Tebi", a ne samo 10 % ...". 

Elen Vajt kaže da neki ljudi vjeruju da 10 % pripada Bogu. Neki, na 
žalost, ne vjeruju tako a tvrde da vole Isusa. Ona kaže da oni zaboravljaju da 

sve što imamo pripada Bogu. 
Čujete li me? Vaša kuća pripada Bogu. 

 
 

Propovjed : "Bitka nije vaša nego Božja" 

Dosta davno, moj deda mi je ispričao jednu kratku, jednostavnu, lijepu 
priču. Tokom komunizma nije bilo dozvoljeno graditi crkve. Bilo je to  odmah 
nakon II svjetskog rata. U to vrijeme, u Rumuniji nije bilo dozvoljeno da se na 
jednom mjestu sastane više od troje adventista. Moglo ih je biti dvoje. A troje 
se smatralo već kao crkveno okupljanje. Mogli ste biti uhapšeni. Ako npr. 
kupujete na pijaci i sretne se dvoje naših ljudi, pa ako dođe i treći, jedan mora 
da ode, inače će biti uhapšeni. 

Moj deda je osnovao mnoge crkve, a jednu je osnovao u jednom malom selu, 
daleko od njegovog grada. Okupljao je tu ljude, sastajali su se, njih dvadeset, 
pa četrdeset ljudi ... Jedan od njih je umro pa su morali javno da se pojave na 
sahrani. Rekli su da ne smiju, obzirom da mogu da prisustvuju samo članovi 
porodice, jer je to dozvoljeno. 
Moj deda je rekao : "Da li ste pilići? Zar nemate Boga?" 
- "Da, mi vjerujemo u Boga." 
- "Ma, ne vjerujete. Jer da vjerujete u Boga, radili biste ono što treba da radite i 
ne bi vas bilo strah. 

U Otkrivenju 21:8. postoji opis ljudi kakvi neće ući u nebesko carstvo. Na 
prvom mjestu su strašljivci. Zašto? Jer ako je vaš Bog stvaran i vi radite ono što 
vam On kaže, vi se ne plašite posljedica. Ako On želi da vas odbrani On to 
može, a ako neće, zašto biste željeli da živite, kada  Bog želi da umrete?” 
Moj deda je rekao : "Hej, moramo ljudima da poručimo da zaista vjerujemo u 
Boga i da je On stvaran. Zato se ne plašim. Hajde da idemo na sahranu." 
Otišli su tamo. On je održao propovjed. Na kraju, policija je već bila tu. Ispričao 
mi je da ih je bilo četrdesetak i da su formirali špalir - po dvadeset  sa obje 
strane. Ako izađete, morate da prođete kroz taj špalir policajaca. A imali su 
gumene palice. Sve dok ne prođete taj špalir, oni bi vas udarali po glavi dok se 
ne srušite i udarali bi vas do smrti. Jednom su i njega tako tukli da su mislili da 
je mrtav. Bio je u komi šest mjeseci i u crkvi su raspodelili njegovu djecu 
misleći da se neće oporaviti. 

Ali to je druga priča. 
I tako, on je rekao : "Ne plašim ih se, jer se mi borimo radi Boga, a Bog se bori 
za nas." 
I on je izišao i uspravno prošao kroz špalir policajaca, gledajući ispred sebe i 
pjevajući. Zapravo, zviždao je pjesmu posvećenu Drugom Isusovom dolasku. 
Ona je zvučala ovako : “... Tako dugo već čekam Nebo ...”. 
Rekao je : "Hej, ako me ubiju, vidjeću Isusa. Ako me ne ubiju, služiću Isusu. I 
dalje ću biti sa Isusom." 
Kada  je krenuo, svi policajci su se povukli. 
Pogledao je ostale i rekao : "Šta je, pilići? Vi imate Boga!" 
Oni su došli a policajci otišli. 
U ponedjeljak ujutru, šef policije ga je pozvao u policijsku stanicu i rekao : "G-
dine Goja, recite mi, ko su bili vojnici oko vas." 
- "Previše pijete. Bio sam apsolutno sam." 
- "Ne, ne. Oko vas su bili svečano obučeni vojnici. Imali su i oružje. Morali smo 
da se povučemo." 

Nije li to divno? 

Bitka je Božija, ali postoji jedan citat u knjizi "Misli sa Gore blagoslova" 
koji kaže da će se Gospod, kada služite Njemu a ne sebi, boriti za vas. Mi 
obično želimo taj drugi dio, a propustimo prvi. 

Isus Navin je bio sljedeći vođa, nakon Mojsija. Mojsije je umro. Ljudi su 
znali da je Bog bio sa njim. Ali ljudi nisu znali da li će Bog biti i sa Isusom 
Navinom. Isus Navin je bio Mojsijev premijer. Isus Navin je znao da ako ne 
uspije, a imao je ogromnu odgovornost - svi ti ljudi, njih skoro dva i po  
miliona, će umrijeti zbog njega. On je želio da bude siguran da će Bog biti sa 
njim. 
Isus Navin je zato počeo da se moli : “Gospode, molim Te, ne ostavljaj me 
samog, jer neću uspjeti, neću pomoći ovim ljudima, neću ih dovesti do 
Obećane zemlje.”. 
Šta se desilo? 
Bog mu je rekao : “Budi hrabar, jer ću ja ići sa tobom. Postaraj se da budeš 
poslušan mom Zakonu jer od toga zavisi tvoj uspjeh.”. [Isus Navin 1:7-9] 
Slušajte sada pažljivo. 
"Isus Navin je znao da će Bog za sve što zapovjedi otvoriti put svom narodu 
da to učini i u ovoj vjeri je on počeo svoje pripreme za polazak." Patrijarsi i 
proroci, 482. 
Bog je Isusu Navinu rekao da prijeđe preko Jordana, zar ne? Ali, Bog mu nije 
rekao kako to da uradi. Bog vam ponekada kaže da uradite nešto, ali vam ne 
kaže kako to da uradite. Ali Isus Navin je imao nešto što nama često fali. Isus 
Navin je poznavao Boga i znao da će mu Bog, ako mu nešto zapovjedi, 
obezbijediti i sredstva. Mi obično ne poslušamo Boga jer zaboravljamo da je 
On sposoban da obezbjedi sredstva za to. Tako, mi pokušavamo da riješimo 
probleme na naš način, a to nikada ne uspijeva. 
I šta se onda desilo? 

Ovo je rijeka Jordan. Da li je neko bio tamo? Ja jesam. Ovo je prava slika te 
rijeke. Zakoračio sam u rijeku Jordan na mjestu za koje se smatra da je Isus tu 
kršten. Znate li kolika je bila dubina? Ovolika. Prešao sam Jordan. [Goja je 

zakoračio četiri-pet koraka]. To je jedna mala rijeka. 
Ali, dvaput godišnje, u aprilu i oktobru, kada  nastupi kišni period, Jordan se 
izlije iz svog riječnog korita i do tri kilometra, a brzina protoka se poveća 
dvadeset i pet puta i nanese mnoštvo oborenog drveća sa planina. 
Zato je i rečeno da onaj ko svoju kuću pravi na pijesku, dođoše vode ...  
Na grčkom ne piše "na pijesku" već "potamos", što znači "u suvom riječnom 
koritu, kada vode nema". 
U suštini, vi kuću sagradite u riječnom koritu a u aprilu, kada nadođe voda, 
ona odnese kuću. Razumijete? 

Ovo1 je Jordan u oktobru. A kada su Isus Navin i narod prešli Jordan, to je bilo 
u kišnom periodu. Nemoguća misija. Ali Bog im je rekao da kovčeg zavjeta 
nose na čelu kolone, što znači da Bog od vas nikada ne traži da sami pređete 
rijeku. 
On kaže da, ako želite da budete spaseni, Njegovo prisustvo mora ići ispred 
vas. 

Stići ćemo do poente. Idemo polako. Šta je, dakle, trebalo da se desi? Trebalo 
je da sveštenici nose kovčeg zavjeta na čelu kolone. Da li sam u pravu? Trebalo 
je da sveštenici zakorače u vodu. Nije trebalo da čekaju da se voda razdvoji, 
već da zakorače u problem. 

“Kada  su sveštenici zakoračili u vodu, gornji tok rijeke se iznenada povukao, 
dok je donji dio nastavio da teče, ostavljajući samo dno rijeke.” [Patrijarsi i 
proroci, str. 484.] 

Pričao sam sa puno ljudi i oni žele da im Bog riješi njihove probleme i onda će 
vjerovati. To nije vjera već nauka. 

“I Isus reče narodu: osveštajte se, jer će sutra učiniti Gospod čudesa među 
vama.” [Isus Navin 3:5.] 

                                       
1 Pavel Goja pokazuje na platnu fotografiju Jordana. 

Galgal - najgora moguća strateška ideja. Isus Navin odlazi na usamljeno 
mjesto da se moli i traži Božje prisustvo. 

Dakle, Bog je Isusu Navinu rekao: "Osveštajte se ..." Šta znači osveštati se? 
Kako se to radi? 
“Preispitaj me, Gospode, i pogledaj moje srce danas”. Postarajte se da između 
vas i Boga ne postoji ništa što ometa da Božje prisustvo bude sa vama. 
Posvetite se Bogu, preispitajte se, postarajte se ... 

Vi želite Božju pomoć a ne želite Njegovo prisustvo? Želite Božju pomoć, ali ne 
želite da živite kako Bog govori? Ne možete dobiti Božje blagoslove ako ne 
dobijete Boga. Tražili smo Boga, ali bez blagoslova. 
Mi obično, u suštini kažemo : "Mi želimo Božje doktrine, a ne Boga tih 
doktrina. Mi želimo Božje blagoslove, a ne Boga tih blagoslova." 

Zar ne radimo tako? 

A Bog kaže : “Ako želite da budem prisutan među vama, preispitajte se, 
posvetite se, i tada ću činiti čuda među vama”. To je ključno za čuda. 

Šta su oni uradili? 

Oni su u Galgalu [naziv mjesta]. Imali su tri dana. I šta su uradili? Obrezali su 
se. Dozvolite mi da vam kažem da je to najstrašnija ideja prije rata. To vas čini 
hendikepiranim. Ako su obrezani svi muškarci koji treba da budu u vojsci, ne 
želim da budem u toj grupi. Zamislite da su oni otprilike nedjelju dana bili 
nesposobni za bilo šta. Ako bi ih napali svi oni Hananejci, bili bi lak plijen. 
Jesam u pravu ili nisam? 

Iz nekog razloga, kada zatražite pomoć od Boga, Bog vas vodi u pogrešnom 
smijeru! 

Bog je rekao Josifu : “Postaviću te nad tvojom braćom”, a odveo ga je u zatvor. 
Božji planovi kada krenu da se ostvaruju, iz nekog razloga uvijek idu u 
pogrešnom smijeru. 

Bogu je potrebna naša pomoć jer mi uvek idemo u dobrom smeru2. 

Isus Navin odlazi na usamljeno mjesto da se moli i traži Božju pomoć. 

“Pristupi ka njemu Isus i reče mu : 'Jesi li naš ili naših neprijatelja?' A on reče : 
'Nisam; nego sam vojvoda vojske Gospodnje, sada dođoh.' I Isus pade ničice 
na zemlju, i pokloni se, i reče mu : 'Šta zapovjeda gospodar moj sluzi 
svojemu?' A vojvoda vojske Gospodnje reče Isusu : 'Izuj obuću sa nogu svojih, 
jer je mjesto gdje stojiš sveto.' I učini Isus tako.” [Isus Navin 5:13-15] 

Dok se on moli, dolazi mu jedan stranac sa mačem. Isus Navin mu prilazi i 
kaže : “Da li si naš ili od naših neprijatelja?” Taj stranac ili anđeo mu kaže : 
“Nisam; nego sam vojvoda vojske Gospodnje.” Isus pada ničice na zemlju i pita 
ga : “Koju poruku imaš za mene?” Na jevrejskom piše : “Šta želiš da uradim?” 
Komandant te vojske kaže : “Ništa. Samo izuj svoju obuću jer je ovo sveto 
mjesto.” 

Ovo je nevjerovatno. Stojim pred zidovima Jerihona, treba da se suočim sa 
ogromnim vojskama, pitam te šta želiš da uradim, a ti mi kažeš : “Izuj svoju 
obuću.” 

Kakve veze ima moja obuća sa Jerihonom? Recite mi. 

Bog ne sluša pažljivo3. On ne zna da sluša4. 

“Ovaj grad je doslovno bio ključ za cijelu zemlju i predstavljao je ozbiljnu 
prepreku za uspjeh Izrailja.” [Patrijarsi i proroci, str. 482.] 

                                       
2 smijeh. 
3 smijeh. 
4 isto. 

Ne znam koliko vas je bilo tamo, ali ja sam bio tamo. Ispričaću vam malo o 
tom gradu. 
Jerihon - grad palmi [veličine oko četiri hektara]. Naziv potiče od riječi "jareh", 
što znači "boginja Mjesec". Smješten na 250 metara  ispod nivoa mora, a 140 
metara iznad nivoa Mrtvog mora. [Mrtvo more leži 390 metara  ispod nivoa 
mora - najniža tačka na planeti Zemlji. Gora Sion leži na 760 metara iznad 
nivoa mora.] Jedino mjesto gde možete da letite avionom F16 let ispod nivoa 
mora. Zidovi su bili visoki 3,6 metara, a debeli 2,4 metra.  

 

Evo šta sam vidio dok sam bio tamo. Nakon arheoloških iskopavanja ti zidovi 
su uništeni, ali na osnovu temelja slijedi da su imali slojeve : kamen, drvo, 
gvožđe, drvo, kamen. Možete li da zamislite jačinu takvih zidova? Na vrhu tih 
zidova postojale su prostorije koje su imale prozore u obliku latiničnog “V”. 
Spolja su izgledali mali, a iznutra veliki. Tako ste iznutra mogli da ispaljujete 
strijele, ali ljudi spolja nisu baš mogli da pogode tako malu rupu. Bilo je lako 
odbraniti taj grad sa ogromnim, visokim zidovima. Moglo se na njega bacati 
kamenje, vruć katran, strijele, ali bez uspjeha. 

Da li ste bili u situaciji u kojoj ne vidite rješenje? 

Isus Navin shvata svoju potpunu zavisnost od Boga, pa u molitvi traži Božje 
prisustvo, pomoć i vođstvo. Dakle, Isus Navin je shvatio svoju potpunu, 
apsolutnu zavisnost od Boga. Bog im je dopustio da na jerihonske zidove idu 
bez mačeva, bez oružja, da im poruče da pobjeda ne zavisi od toga šta oni 
čine, već od toga šta Bog čini i da to nikada ne treba da zaborave. 

Dakle, Isus Navin je to shvatio. Nema ništa što on može da uradi. Možete 
bacati kamenje na te zidove, ali to baš i ne pomaže. On se moli za Božje 
prisustvo, pomoć i vođstvo. Dok se tako moli, prilazi mu taj stranac. "Jesi li naš 
ili naših neprijatelja?” A stranac kaže : "Nisam; nego sam vojvoda vojske 
Gospodnje, sada dođoh." "Šta želiš da uradim?" Bog kaže : "Izuj obuću svoju.” 



Page 30 of 49 

 

Šta to znači? Idemo konačno u samu propovjed. Slušajte pažljivo. Od sada pa 
nadalje morate zaista pažljivo da slušate. 

Broj 1. Tražite božje prisustvo, slavite boga 

Isus Navin shvata svoju potpunu zavisnost od Boga, pa zato u molitvi traži 
Božje prisustvo i vođstvo. Tada on vidi jednog čovjeka sa mačem. ... Taj čovjek 
kaže : "Izuj obuću sa nogu svojih, jer je mjesto gde stojiš sveto." ??? 

Ne fokusirajte se na bitku, već na Boga. Slavite Boga usred vaše bitke.  

BROJ 2: Kada idete u bitku, nemojte da vodite tu bitku, ne tražite načine da 
riješite problem. Ne tražite rješenje. Nemojte se sekirati. Ne pričajte sa 
drugima, jer tako pokazujete da nemate Boga. Nemojte se žaliti, jer tako 
pokazujete da nemate Boga. Imate problem sa vjerom. 

Kada  idete u bitku, evo kako treba da ju vodite : 

1. TRAŽITE BOŽJE PRISUSTVO 

Ne znam da li ste me čuli, ali objasniću vam to malo. Slušajte pažljivo. 

Mi se obično fokusiramo na samu bitku. Zidovi su bili tamo. Stranac je bio 
tamo. Da li je Isus Navin znao da je to Bog? Jeste ili nije? Da li se možda vi, 
kada idete u bitku, fokusirate na zidove a ne vidite tog stranca? Da li je Bog 
možda usred vaše bitke, a da vi vidite zidove umjesto Boga? A onda se pitate 
zašto ste pod stresom i bolesni, zašto ste u depresiji i zabrinuti. 
Često fokusiramo pogled na zidove a onda počnemo da krivimo druge, jer 
smo slijepi da bismo vidjeli Boga usred bitke, da vidimo našega Boga. 

Dakle, Bog kaže : "Izuj obuću sa nogu svojih ..." Šta to znači? 

"Nije preduzet nijedan napad. Jednostavno je trebalo da oni kruže oko grada, 
noseći Božji kovčeg zavjeta i trubeći u trube. ... Ne da bi ga osvojili 

sopstvenom vještinom ili junaštvom, već poslušnošću uputstvima koje im je 
dao Bog." [Patrijarsi i proroci 489.] 

Citat iz "Patrijarha i proroka" kaže : "Nije preduzet nijedan napad." Bog im je, 
zapravo, rekao da ne uzimaju nikakve mačeve, nikakvo oružje. 
Kako da idete u rat bez oružja? 

Mi znamo kako se treba boriti - u porodici, u crkvi, na poslu. Znamo mi kako 
da se borimo. Bog kaže : “Nemoj da biješ bitku”. Ako biješ bitku, to je onda u 
ljudskoj prirodi. Ako si hrišćanin, nećeš uzeti mač. 

Kada  je Gedeon išao u rat, Bog mu je rekao da uzme ... Šta? Trubu i baklju 
koja je trebalo da bude u ćupu. Da li sam u pravu? 

Reći ću vam sad nešto što možda niste znali. Na jevrejskkom piše da im je 
rečeno da uzmu ne trubu već "šofar". Da li znate šta je "šofar"? To je ovnujski 
rog. Oni su imali trube, a i ove rogove. Trube su koristili svi, a ovnujske rogove 
samo sveštenici. Nikom osim sveštenika nije bilo dopušteno da koristi ovnujski 
rog. Trube su se koristile za različite pjesme, da pozivaju ljude na okupljanje za 
rat i drugo. 
Ovnujski rogovi su korišćeni samo za jedno - za pozivanje Božjeg prisustva. 

Tačka. U ovnovski rog se duvalo na početku subote, u petak uveče, za 
pozivanje Božjeg prisustva, kao i na Sinaju, da se pozove Božje prisustvo. 

Bog je rekao Gedeonu : “Uzmi ovnujski rog i daj svom narodu. Ne uzimaj 
oružje, jer rat nećeš dobiti mačem nego pozivanjem Božjeg prisustva. Ne treba 
da se fokusiraš na rat, već na Božje prisustvo. Da li imaš Božje prisustvo?”. 

Da li me pratite? Vi ne vodite rat vodeći rat, već pozivajući Božje prisustvo. 

Dakle, 1. TRAŽITE BOŽJE PRISUSTVO. 

2. BOG JE USRED VAŠE BITKE 

Često smo toliko fokusirani na samu bitku da ne prepoznajemo Boga usred te 
bitke. Da li možda ono što smatrate svojim problemom nije problem, već 
zapravo Bog koji radi za vas? Da li vidite šta vam Bog dopušta kao iskušenje? 
Zapamtite - "Onima koji ljube Boga sve ide na dobro." [Rimljanima 8:28.] 

1. TRAŽITE BOŽJE PRISUSTVO 

2. BOG JE USRED VAŠE BITKE 

Jakov se borio sa strancem koji ga je napao. Borili su se cijelu noć. Ujutru je on 
shvatio da se borio sa Bogom. A mislio je da je to lopov! Da li se možda vi 
borite i bijete i pokušavate da riješite svoj problem, a da ne shvatate da se 
zapravo borite sa Bogom? 

Mi ljudi se uvijek žurimo da se borimo. Borimo se čak i prije nego što smo 
sigurni u činjenice. Neki ljudi se bore a da zapravo i ne znaju šta se desilo i sa 
kim se bore, ali uživaju u borbi. A neki se nikada ne bore, ne pomijeraju se. "O, 
Bog će sve da sredi." Oni ni ne dišu. Mislili biste da su mrtvi. Ne rade ništa. 

Diši, brate, da znam da si živ. Neki se bore sa svima, a neki ni sa kim. I nikada 
ne uspijevaju. Mi imamo našu odgovornost ali ne da vodimo bitku. 

Ljudi mi prilaze i na primjer kažu : "Imam problem sa svojim pastorom." 
- "Pa šta želite da uradim?" 
- "Vi radite u Generalnoj konferenciji. Da li biste ...?" 
- "Ne. Ne bih." 
Kažem im : "Vi nemate problem sa pastorom, već duhovni problem." 
- "Kako to mislite?" 
- "Ako imate problem sa pastorom, to znači da nemate Boga. Jer, da imate 
Boga, ovako biste se borili : molili biste se i rekli : 'Gospode, pomozi mom 
pastoru.' To treba da radite." 

Jesam li u pravu ili nisam? “I što se više molite za njega, što više vremena 
odvajate za to, sve više ga volite i više dopuštate Bogu da radi. Bog će 

promijeniti i vas a i njega, ako mu je potrebna promjena. Možda hoće. Ne 
poznajem vašeg pastora." 

Ali, oni zaboravljaju da Bog voli ovu crkvu više nego što je oni vole. Nije 
li tako? Bog ima kontrolu. 

U Duhu proroštva piše da Bog neće dopustiti crkvi da padne. Mogu da 
vam dam tačan citat. Bog neće dopustiti crkvi da padne. On će riješiti 
probleme i crkvu dovesti do finiša. A oni, umjesto da se mole, oni se bore i 
prave zbrku u crkvi, a svi je napuštaju zbog sukoba. 

Niste pozvani da bijete bitku već da pozivate Božje prisustvo. Kada  se molite, 
stvari kreću na dobro. 

--- 

- Šta je vaša borba? 
- Kako se borite? 
- Da li tražite od Boga da vam pomogne u vašoj borbi umjesto da tražite od 
Boga da vam pomogne u Njegovoj borbi? 
- Da li vodite svoje bitke? 
- Da li znate Božje bitke? 
- Da li ste toliko prezauzeti svojim bitkama da ne znate koje su Božje bitke? 
- Zašto ste u crkvi? 
- Zašto se zovete “adventisti”? 
- Ako ne znate Božji rat, ako ne znate da imamo misiju, zašto ste ovde? 
- Da li je ovo klub u kome nam je prijatno, čitate Bibliju jednom dnevno, 
pomolite se, odete u crkvu jednom sedmično i spaseni smo? 

Ne, to nas neće spasiti. Mi imamo pobožne aktivnosti, rituale, umjesto 
da imamo Boga tih aktivnosti. Pobožne aktivnosti tj. vjerski običaji su dobri 
samo kada imamo i Boga tih aktivnosti. 



Page 34 of 49 

 

Evo šta se dešava. Toliko puta prolazimo kroz iskušenja i vidimo ih kao 
probleme, kao neprijatelje, ali naš pravi neprijatelj nije naš problem, već mi 
sami ; naše viđenje stvari, način na koji sagledavamo našu bitku. 

Jer, ako se borimo sa strancem, možemo kasnije da shvatimo da se zapravo 
borimo sa Bogom, jer je Bog dopustio da idete na zidove, Bog je dopustio 
Jerihon, Bog je dopustio Jordan, Bog je dopustio vašeg bližnjeg ... Jer, da je 
Bog rekao : “Ne!”, to se ne bi desilo. Ali, ako je Bog nešto dopustio, onda sve 
stvari funkcionišu zajedno. A ako je Bog nešto dopustio, zašto se suprotite 
tome, borite protiv toga? 

Možemo shvatiti da se zapravo borimo protiv Boga, ili da možda tražimo od 
Boga da nas podrži u našim bitkama. A onda se pitamo zašto On ne 
odgovara. 

Dakle, da li uviđate da je Bog dopustio neko iskušenje protiv vas da biste rasli? 

Nismo pozvani da vodimo bitke. Gedeon nije trebalo da ima mač. Josafat nije 
trebalo da ima mač. 

On je postavio pjevače u prve borbene redove. To je čisto samoubistvo. Ne 
želim da budem u takvom horu. 

Isus Navin je trebalo da hoda oko zidova bez oružja. Bog mu je jasno rekao - 
bez oružja. To je ludost! Ako zidovima priđete tako blizu, lako mogu da vas 
ubiju sa vrha zidova. 

Kada  vam Bog kaže kako da se borite, ne pokušavajte da Ga shvatite jer 
to nećete moći, jer se to prihvata verom. Ako pokušavate da shvatite kako Bog 
funkcioniše, ili ćete umreti pokušavajući to i poludjeti, ili ako odbijete da to 
poslušate ... 

Vjera nema smisla! Da ima, to bi onda bila nauka! 

Kada  Bog želi da nešto poslušate, ne pokušavajte da rezonujete, razumijete, 
objasnite, ... Ili ste poslušni ili niste. Tačka! 

Nismo pozvani da vodimo bitke. Bitka nije naša nego Božija. “Ako je Bog 
sa nama, ko će na nas?” [Rimljanima 8:31]. 

- Zašto se toliko brinemo? 
- Da li zaboravljamo Božja obećanja? 
- Da li zaboravljamo Božje prisustvo? 

Nikada nismo sami! Oni koji to ne zaboravljaju, imaju mir usred bitke. 
“Spasenje vam je u pokajanju i počinku, snaga u spokoju i uzdanju.” [Isaija 
30:15] [SSP] 

“Daćeš savršen mir onome ko je postojan, jer se u tebe uzda.” [Isaija 26:3] 
[SSP] 

Kada  vam Bog kaže : “Ovo nije način da se boriš. Tvoj pravi problem, tvoj 
pravi neprijatelj nije kriza kroz koju prolaziš. Tvoj pravi neprijatelj je to što ne 
poznaješ mene. Zato, umjesto da tražiš pobjedu, traži mene.” 

Slušajte ... 
- Zašto se toliko brinemo? 
- Zašto zaboravljamo Božja obećanja? 
Zaboravljamo ih zato što Ga ne poznajemo. Jer kada On kaže [Isaija 43:2] : 
"Kada  podeš preko vode, ja ću biti sa tobom ... Kada  pođeš kroz oganj, nećeš 
izgorjeti, [ja ću biti sa tobom]." "Na dlanovima sam te izrezao." [Isaija 49:16]. 
“Čak iako bi majka zaboravila svoju djecu, ja te nikada neću zaboraviti. [Isaija 
49:15]. “Ako će se i planine pomaknuti, moja ljubav se nikada neće udaljiti od 
tebe.” [Isaija 54:10]. "Ljubim te ljubavlju vječnom ..." [Jeremija 31:3]. 

Zašto ovo zaboravljamo? Čemu naša briga? Zašto? 

“Daćeš savršen mir onome ko se bavi problemima”. Da li tako piše? 

"Ko se u Tebe uzda ..." 

Razlog zašto bijemo bitke i brinemo se je zato što nam je um usmjeren 
na probleme. A Biblija govori da mir dobija onaj čiji je um usmjeren na Boga. 
[Isaija 26:3]. Mi držimo pogled na našim problemima umjesto na Isusu. 
Vrijeme provodimo pričajući o problemima, umjesto o Bogu i Njegovim 
obećanjima. 

Dakle, BROJ 1 : kada prolazite kroz iskušenja TRAŽITE BOŽJE PRISUSTVO. Ne 
tražite rješenja. Ne tražite blagoslove. Ne tražite od Boga u molitvi da vam 
pomogne. Molite Boga da dođe! Na taj način stižete do pobjede, inače ćete 
vječno voditi bitke. 

BROJ 2: Ne zaboravite da je Bog tu, da je BOG USRED VAŠE BITKE, da niste 
sami. 
Vi Ga možda ne vidite, kao što ni Isus Navin nije znao da je Bog bio tamo. 
Kao što ni učenici nisu znali da su na jezeru vidjeli Isusa. 
- "Aaaaaa, duh!" Ali to je bio Isus a ne duh. 
- Ili kao Jakov i "lopov". Ne boriš se sa lopovom već sa Bogom. To nije tvoj 
neprijatelj! On nije tu protiv tebe, već radi tebe. 

Dakle, zapamtite da je Bog upravo tu i prestanite da vodite bitku. 

BROJ 3 : Bog će vam dati strategiju 

Zamislite Isusa Navina kako vodi sastanak odbora i kaže : "Hajde da 
planiramo šta ćemo da radimo. Evo šta ćemo : uzećemo kamenje i počećemo 
da ga bacamo na zidove." 
Zamislite Isusa Navina kako traži neku strategiju. 
Naše strategije = naša mudrost, naša snaga = naše metode = su đubre. 

"Ne silom ni krjepošću nego duhom mojim, veli Gospod nad vojskama." 
[Zaharija 4:6]. 



Page 37 of 49 

 

- Zašto mi tako govorimo ali ne radimo kako govorimo? 

1. TRAŽITE BOŽJE PRISUSTVO. 

2. BOG JE USRED VAŠE BITKE. 

3. BOG ĆE VAM DATI STRATEGIJU. 

* “Gospod Bog vaš, koji ide pred vama, on će se biti za vas...” [5. Mojsijeva 
1:30]. 

* “Ali koji se nadaju Gospodu, dobijaju novu snagu ...” [Isaija 40:31]. 

* “Vjera ako nema djela, mrtva je po sebi.” [Jakov 2:17]. 

Čekajte Ga i On će vam dati strategiju, a zatim Ga poslušajte u vjeri. 

Kada  Gospod ide pred vama, On će se boriti za vas. On će vam dati 
strategiju, ako imate veru da čekate i pustite Boga da radi. 

"Koji se nadaju Gospodu, dobijaju novu snagu ..."  

Želim da sad slušate pažljivo. Tražite Božji plan, a ne Njegov 
blagoslov za vaš plan. 

“Uspjeh u životu ne zavisi toliko od sposobnosti koje imate sada ili ćete ih 
ikada imati, koliko od onoga što Gospod može da učini za vas. Treba daleko 
manje da se pouzdamo u ono što čovjek može da uradi, a daleko više u ono 
što Bog može da učini za svaku vjerujuću dušu. On čezne da se vjerom 
uhvatite za Njega i da od Njega očekujete velike stvari.” ]Pouke velikog 
Učitelja, str. 146.]. 

Tražite Božji plan, strategiju. Prestanite da tražite Njegov blagoslov za 
vaš plan. Mi od Boga tražimo da blagoslovi naš plan, umjesto da od Boga 
tražimo Njegov plan. Neće nam naše sposobnosti osigurati uspjeh, već samo 

ono što Gospod može da učini za vas. Treba daleko manje da se pouzdamo u 
ono što čovjek može da uradi ... 

Ovo se ne odnosi na dame, samo na muškarce5. 

On čezne da se vjerom uhvatite za Njega i da od Njega očekujete velike stvari. 

“Dajem ti u ruke Jerihon ...” [Isus Navin 6:2]. 

“Zato obiđite oko grada svi vojnici, idući oko grada jedanput na dan ; tako 
učini šest dana.” [Isus Navin 6:3]. 

Besmisleno i opasno! Ne tražite da razumijete, već samo vjerujte i budite 
poslušni. Samo verom ... Ljudske metode bez Božjeg prisustva vode u smrt. 
Bog kaže Isusu Navinu : “Vidiš li ove zidove? Sutra ih više neće biti”. 

Bog kaže: "Dajem ti u ruke ...". Da li je sadašnje, prošlo ili buduće vrijeme? 

Ali zidovi su još uvijek tamo. A Bog kaže : "Dajem ti u ruke ..." Može li biti da, 
kada se borite u nekoj krizi, Bog vidi kraj te priče i kaže : “Ti si pobjednik, samo 
to još ne znaš jer si slijep”. 

Prestanite da se brinete. Ne držite pogled na zidovima. Njih neće više biti. 
Bilo je zidova u prošlosti a sada ih nema. Podsjetite se prošlosti, kroz šta ste 
prošli, sa koliko zidova ste morali da se suočite, a kako ih je Bog uklonio. 

Ne gledajte ove zidove. Kao što su oni raniji zidovi uklonjeni, tako će biti i sa 
ovima. Prestanite da gledate zidove. 

Dao sam vam pobjedu. Vi ste pobjednik. Obezbjedio sam vam tu pobjedu! 
Dakle ... 

Evo šta treba da uradite. 

Bog mu6 daje besmislenu, samoubilačku strategiju. 
                                       
5 Začkoljica. 

Jer, kada vam Bog da strategiju, “to je ludost7”. To “nema smisla i pogrešno 
je”. 

Ako je dobro i ima smisla, to je vaša strategija. 

Ako je od Boga, izgleda ludo. 

Bog kaže : “Evo kako ćete izvojevati pobjedu : ‘Hodajte oko zidova jednom i 
budite tihi’.” 

Kakve to veze ima sa zidovima? Recite mi! 

Zatim Bog kaže : “Drugog dana hodajte oko zidova i budite tihi. Trećeg dana 
hodajte oko zidova i budite tihi.” Sjećate se? 

“A sedmog dana obiđite zidove sedam puta i dunite u ovnujske rogove 
["šofar" - ne trube!].” 

Pa to nema nikakvog smisla! Mogu da nas ubiju! 

Isus Navin, dobar adventista, rekao je : “Gospode, da Ti objasnim. Ako se 
približim zidovima, oni će me ubiti.” 

- Zar ne radimo tako sa Bogom? 
- Zar ne radimo tako na sastancima odbora, sa našim problemima? 

A Bog kaže : “Prestani da se raspravljaš sa mnom. Imaj povjerenje u 
mene i budi mi poslušan.” 

Nema drugog načina ... “Vjeruj mi i budi mi poslušan”. 

Vjerom ste spaseni, a ne svojom strategijom ili onim što radite ili ko ste. 

I, tako su oni to radili - išli su oko zidova prvog dana. Ništa se nije desilo. 
Išli su oko zidova drugog dana i pali u iskušenje da misle : “Čovječe, ništa se 
                                                                                                                                
6 Isusu Navinu. 
7 Prema ljudskom promišljanju. 

ne dešava.” Očekivali su prvog dana da zidovi postanu niži, tako i drugog 
dana. Ali, ništa se nije desilo. Bili su u iskušenju da izgube vjeru. 

A sedmog dana su rekli : “Hej! Znamo šta treba da radimo! Hodaćemo kao i 
proteklih dana.” 

Ne treba da podrazumjevate da, ako ste nešto radili danas, da ćete isto 
raditi i sutra. Jer, sedmog dana je trebalo da obiđu zidove sedam puta! Ne 
možete da uzmete Božji plan za jučer i primijenite ga danas. Božji plan za jučer 
je bio za jučer. Danas treba da Ga pitate za plan za danas, jer ćete danas 
možda morati da hodate sedam puta. Nemojte da podrazumijevate da ono 
što je bilo dobro jučer, da je dobro i danas. Vi treba DANAS da imate odnos sa 
Njim. 

Dakle ... 

Ne tražite da razumijete, već samo vjerujte. Vaš pravi problem nisu ti zidovi. 
Vaš pravi problem je što nemate vjeru. Nemojte se moliti za rješenje, već za 
vjeru. Jer, vjera dovodi do pobjede. 

Dakle ... 

“Uzdaj se u Gospoda svijem srcem svojim, a na svoj razum ne oslanjaj se.” 
[Priče Solomunove 3:5]. 

Nećete pobijediti u ovoj bici svojim mačem, već slavljenjem Boga! 

“A sedam sveštenika neka nose sedam truba od rogova ovnujskih pred 
kovčegom ...” [Isus Navin 6:4]. 

["Šofar" i kovčeg zavjeta su sa njima!] 

"Uzdaj se u Gospoda svim srcem svojim, a na svoj razum ne oslanjaj se." [Priče 
Solomunove 3:5]. 

Nećete pobediti u ovoj bitci svojim mačem ili mudrošću, već slavljenjem Boga! 

Ovo je čudesno! 

1. TRAŽITE BOŽJE PRISUSTVO. 

2. BOG JE USRED VAŠE BITKE. 

3. BOG ĆE VAM DATI STRATEGIJU. 

4. Bitka nije vaša nego Božja ; svaka bitka je sveto mjesto. 

Ne radi se o tome da je Bog na vašoj strani, već da ste vi na Božjoj strani. 

“Izberite sebi danas kome ćete služiti ...” [Isus Navin 24:15]. 

Razmislite o ovome. Bog je rekao : "Izuj obuću sa nogu svojih ..." 

Zašto? 

- Šta treba da uradim da pobijedim u ovoj krizi? 
- Šta da uradim da pobijedim? 
- Šta da uradim da riješim problem? 

"Izuj obuću sa nogu svojih ..." Zašto? U toj kulturi, kada slavite Boga, kao 
znak poštovanja biste kao sluga izuli obuću govoreći : "Voljan sam da uradim 
šta god ti kažeš." Bog je rekao : “Ovako ćete pobijediti u ovom ratu. Ne 
vođenjem bitke već slavljenjem Boga.” 

Slušajte pažljivo. 

Svaka situacija je prilika za slavljenje Boga. Slavljenje Boga se ne radi jednom 
sedmično u crkvi, već svakoga dana. Svetinja nije u crkvi, već u bici. To je vaša 
svetinja. Ta kriza vas uči da ne vidite krizu već da slavite Boga. 

Objasniću ovo nešto više. Niste pozvani da budete u pravu. Bog je u pravu. 
Niste pozvani da branite sebe, već da žrtvujete svoje “ja”. 

“Ljubi Gospoda Boga svojega ... ljubi bližnjega svojega” [Matej 22:36.39] 

Umjesto da koristite Boga da promoviše ono što vi radite, pustite Boga 
da koristi vas, da promoviše ono što On radi. 

Ne radi se o tome da pridobijete Božju podršku za vaš plan, već da vi 
podržite Božji plan. 

“Ako ste se predali Bogu, da Mu služite i radite zadatak koji vam je dao, nema 
potrebe da se brinete za sutra. Onaj čiji ste sluga zna kraj još od početka. 
Sutrašnji događaji koje vi sada ne vidite, vidljivi su Onome ko je Svemoguć.” 
[Prayer 226].s 

“Pogrešno se moli svaki onaj koji traži blagoslov samo za sebe.” [SDG 267]. 
"Ako ste se predali Bogu da Mu služite i radite zadatak koji vam je dao, nema 
potrebe da se brinete za sutra. Onaj čiji ste sluga, zna kraj još od početka. 
Sutrašnji događaji, koje vi sada ne vidite, vidljivi su Onome ko je Svemoguć." 

Svaka bitka je sveto mjesto. Vi možda mislite da je sveto mjesto u crkvi, ali Bog 
želi da izujete obuću svoju u svakoj krizi, jer je svaka kriza sveto mjesto i Bog 
dopušta tu krizu, da vas nauči vjeri. Bog dopušta tu krizu, da vas nauči da je 
On tu. 

Objasniću to detaljnije. Svaka bitka je sveto mjesto. 

Prije nego što krenete na Jerihon, vi morate da se susretnete sa Bogom. “Izuj 
obuću sa nogu svojih, jer je mjesto gde stojiš sveto.” Tradicija - izuvali su 
obuću da bi slavili Boga. Nema potrebe da se bijete sa neprijateljem. Ono što 
zaista treba je da gledate i slavite Boga. On će se boriti sa tim neprijateljem. 
Vaša bitka nije kriza, već prilika. Nema potrebe da se bijete sa neprijateljem. 
Treba da slavite Boga. Način na koji treba da se borite sa neprijateljem je da 
shvatite da je Bog, Njegovo prisustvo, tu. Ako shvatite da je Bog tu, u toj krizi 
kroz koju prolazite ... I umjesto da se fokusirate na krizu, treba da se poklonite 
Bogu i fokusirate se na Njega. Kako Ga budete slavili i vidjeli Ga i shvatili da je 
On Bog, zaboravićete krizu. Napravite Svetinju od vaše krize. 

Da li razumijete šta pokušavam da vam kažem? 

Napravite Svetinju od vaše krize, jer vaša bitka nije kriza već prilika. Kada  u 
svoje ruke preuzmemo upravljanje onim što moramo da obavimo i zavisimo 
od naše mudrosti, mi tada preuzimamo terete koje Bog nije namjeravao da 
nam da, mi to pokušavamo da riješimo bez Njegove pomoći. 

Na sebe preuzimamo odgovornost koja pripada Bogu i time se postavljamo 
na Njegovo mjesto. Kada  zaista vjerujemo da nas Bog voli i da nam želi 
dobro, treba da prestanemo da se brinemo. Tada ćemo Mu vjerovati. Tada će 
naše nevolje nestati. [Misli sa gore blagoslova, 468]. 

Čujete li me? Da li ste čitali ovaj pasus? Svaka bitka je Svetinja. Ako ne 
vidite Boga u bici, imaćete neuspjeh, napustićete crkvu, okrivićete svog 
bračnog druga, okrivićete crkvu, svog pastora. Nikada  nećete izvojevati 
pobjedu, jer se mi ne borimo protiv krvi i mesa. Bitka sutrašnjeg dana zavisi od 
vašeg susreta sa Bogom danas. Ako se prije bitke ne susretnete sa Bogom, 
izgubićete tu bitku. Ako ne slavite Boga usred bitke, ako se fokusirate na bitku, 
izgubićete je. Nikada nećete vidjeti da se zidovi ruše prije nego što najprije 
vidite Boga.  

Dakle ... Slušajte pažljivo. 

Bitka, svakodnevni izazovi su “sveto mjesto”. To nije kriza već prilika, Svetinja. 
Tražite Ga, slavite Ga, usmjerite svoj pogled na Njega, vjerujte Mu. Svetinja je 
na svakom mjestu. Slavite Boga svakog dana. Ako u svakoj situaciji vidite 
Boga, onda ta situacija postaje Svetinja, prilika umjesto krize. Vaši najveći 
trenuci slavljenja Boga i rasta nisu u crkvi, već u svakodnevnim bitkama. 
Najveći trenuci rasta se dešavaju u bolnici. Vaši najveći trenuci rasta se 
dešavaju kada  izgubite posao. Vaši najveći trenuci rasta se dešavaju kada  
izgubite kuću. 

Da li me pratite? Tada vi rastete, a ne u crkvi. Već dosta godina idete u crkvu i 
čuli ste puno propovjedi. Pokažite mi vaš rast. 

“U svakoj prilici zahvaljujte.” [1. Solunjanima 5:18, SSP]. 

“Radujte se svagda u Gospodu ...” [Filibljanima 4:4] 

Zato Pavle kaže : "U svakoj prilici zahvaljujte." Ako shvatate da vas Bog voli, da 
nikada niste sami, ako usmjerite svoj pogled na Njega a ne na probleme, onda 
imate mir. 
Bog je rekao : "Da pođem i dolinom sjena smrtnoga ..." Šta kaže dalje? Znači, 
znate to. Ali niste shvatili. Ponoviću. "Da pođem i dolinom sjena smrtnoga ..." 
Ne kaže : "ka dolini" već "kroz dolinu". Znate šta to znači? Bićete na dobitku na 
drugoj strani. Ne držite pogled na dolini. 

Uzgred, zidovi Jerihona su se srušili i Jerihon nikada više nije ponovo sazidan, 
ali Izrailj još uvek stoji. Vaši zidovi će biti srušeni, a vi ćete i dalje stajati. Vaši 
zidovi više neće postojati. Zašto biste se brinuli? 

I konačno poslednji dio. 

1. TRAŽITE BOŽJE PRISUSTVO 

2. BOG JE USRED VAŠE BITKE 

3. BOG ĆE VAM DATI STRATEGIJU 

4. BITKA NIJE VAŠA NEGO BOŽIJA ; SVAKA BITKA JE SVETO MJESTO 

5. POBJEDNIČKO KLICANJE, VJEŽBANJE VJERE 

“Sve što ištete u svojoj molitvi vjerujte da ćete primiti; i biće vam.” [Marko 
11:24] 

Svako može da kliče nakon rušenja zidova, ali Bog želi da vi kličete 
pobjednički prije nego što se to desi. 

Anđeo kaže Isusu Navinu : “Kada  sedmog dana dođete do zidova, kada  ih 
obiđete sedam puta, kličite pobjednički.” 



Page 45 of 49 

 

Kako da kliču? Pobjednički. Ali zašto? Zidovi su stajali! Da li ste ludi? Zamislite 
da vas neko vidi kako pjevate, skačete, kličete i kaže vam : "Zidovi su još uvijek 
tu. Zašto kličete?" 
- "Još uvijek ste bolesni. Zašto kličete?" 
- "Još uvijek nemate posao. Zašto se radujete?" 
Hrišćani su možda slijepi, ali oni se ne raduju nakon rješenja problema, već 
prije rješenja problema. 

Da li me pratite? Jer oni se raduju u vjeri. Vjerom smo spaseni. Svi mogu 
pobjednički da kliču nakon rušenja zidova, ali Bog želi da Ga vjerom poznajete 
dovoljno, da znate da vam je dao pobjedu, iako ste možda slijepi i to ne vidite 
i zato što zbog vaše vjere On može da radi. 

Ne gledajte u zidove. Ne pričajte o njima. Ne dozvolite da vam se srce 
uznemiri. Tražite Boga. Usmjerite svoj pogled na Boga. Tražite Njegovo 
prisustvo. Slavite Ga. Odlučite da ćete vjerovati Njegovoj ljubavi i obećanjima. 
Fokusirajte se na Njega. Čekajte na Njega. Slijedite Njegovu strategiju. 
Dopustite Mu da vodi vašu bitku. Radujte se u Njemu i kličite pobjednički i 
prije nego što ostvarite pobjedu. 

Dođite pred vaše zidove i kličite pobjednički, u vjeri. Sve je to vjerom u Njega - 
vjera je pobjeda. Razgovarajte u vjeri, razmišljajte u vjeri, molite se u vjeri, 
radujte se u vjeri. 

Ne gledajte u zidove. Ne pričajte o njima. Ne dozvolite da vam se srce 
uznemiri. 

Tražite Boga. Usmjerite svoj pogled na Boga. Tražite Njegovo prisustvo ... 

Slušajte me ... 

"Radujte se svagda u Gospodu, i opet velim : radujte se." [Filibljanima 4,4] 

Jer, ako imate Boga koji je stvaran vi pobjednički kličete u susret krizi. Vi 
pobjednički kličete u susret krizi. Vjera je pobjeda. 

“Ali ću se ja radovati u Gospodu, veseliću se u Bogu spasenja svojega.” 
[Avakum 3:18]. 

“Bog je spasenje moje, uzdaću se i neću se bojati, jer mi je sila i pjesma 
Gospod Bog, on mi bi spasitelj.” [Isaija 12:2]. 

“Što oko ne vidje, i uho ne ču, i u srce čovjeku ne dođe, ono ugotovi Bog 
onima, koji ga ljube.” [1. Korinćanima 2:9]. 

Razgovarajte u vjeri, razmišljajte u vjeri, molite se u vjeri, radujte se u vjeri. 

Nemojte cviliti u molitvama : "O, Gospode, kroz šta to prolazim ...". 

Molite se sa verom : "Gospode, ti si čudesan Bog! Slavim Te zbog onoga što 
ćeš da uradiš." 

Molite se ludim molitvama. Klicati pobjednički pred zidovima je bilo ludo. Bog 
traži od nas da budemo ludi. "Bog je spasenje moje, uzdaću se i neću se 
bojati.". "Ali ću se ja radovati u Gospodu ...". "... jer mi je sila i pjesma Gospod 
Bog, on mi bi spasitelj.". 

“Nemojte sebi nikada dopustiti da govorite beznadežno, obeshrabreno. Ako 
radite tako, izgubićete mnogo. Gledajući samo na izgled i žaleći se kada dođu 
poteškoće i pritisci, time pokazujete jednu nezdravu, oslabljenu vjeru. Govorite 
i djelujte kao da je vaša vjera nepobjediva. Gospodnji izvori su bogati. On 
posjeduje cio svijet. Gledajte ka Nebu u vjeri. Gledajte u Njega ko je svetlost i 
sila i efikasnost.” [PRAYER, 311]. 

Nemojte sebi nikada dopustiti da govorite beznadežno, obeshrabreno. Ako 
radite tako, izgubićete mnogo. Način na koji govorite utiče na način na koji 
razmišljate i djelujete. Gledanjem u probleme pokazujete da je vaša vjera 
nezdrava. Govorite kao da je vaša vjera nepobjediva. Gospodnji izvori su 

bogati. Gledajte u Gospoda, a ne u zidove. Vjerom gledajte u Njega. Spaseni 
smo vjerom. Ako ne vježbate vjeru, nikada  nećete doživjeti pobjedu. 

Vjera nije kao elektricitet. Nećete vi osjetiti vjeru. Neki ljudi kažu: "Osjećam se 
dobro. Bog me voli." Ili : "Osjećam se loše. Bog mi ne odgovara." To je hemija 
a ne Bog. Bog ne zavisi od vaše hemije ili osjećanja. Bez obzira kako se 
osjećate, Bog vas podedanako voli. Sa oružjem Božjim pobjeđujemo, jer 
Gospod se bori za nas. 

“Nauditi neće nam strijela, ni mač, jer Njegov je rat a ne naš. Dajmo hvalu, 
slavu, silu i čast Gospodu.” 

Dajmo hvalu, slavu, silu i čast Gospodu. Kada nam đavo unese u srce strah, 
tada se Gospod bori za nas. Ohrabri se brate, spasenje je tu, jer je Njegov rat a 
ne naš. Dajmo hvalu, slavu, silu i čast Gospodu. Dajmo hvalu, slavu, silu i čast 
Gospodu. 

Ove sedmice sam osjetio da je Bog djelovao na vaša srca i pozivao vas na 
potpuno različita iskustva. 

Ja ne govorim protiv crkve, ni doktrine, ni protiv naših rituala i vjerskih običaja. 
Samo kažem da ako osjećate da vas Bog poziva na jedan viši nivo, da se ne 
oslanjate samo na ono što vi radite, već samo na ono što Bog radi. 

Ako osjećate da vas Bog poziva u život molitve, ne morate da brinete kako 
ćete pobijediti u bici. Vas se to ne tiče. Vi treba da se postarate da pozovete 
Božje prisustvo i pustite Njemu da se pobrine za vašu pobjedu u toj bici. “Jer 
će Onaj koji je započeo dobro Djelo u vama to i završiti”. 

Razumijete? 

Nemojte pogled držati na sebi ili na zidovima jer ćete se obeshrabriti i pitati se 
: "Kako se to desilo?" Usred vaše bitke držite pogled na Bogu i dopustite 
Njemu da radi. 

Nikada  vi nećete razumjeti kako. Ali, ako vas Bog poziva u to iskustvo, 
donesite odluku danas, upravo sad. Od sad pa nadalje tražite Božje prisustvo 
više nego Njegove blagoslove. 

Da li razumijete šta govorim? Jer Božje prisustvo nosi pravi blagoslov. Sve dok 
tražimo blagoslov nikada  nećemo iskusiti blagoslov pobjede. 

Kada  imamo Boga, tad imamo i pobjedu i blagoslove. Donesite odluku danas 
da ćete tražiti Boga : više od života, više od zdravlja, više od posla, više od 
spasenja. 

Da li čujete šta govorim? 

Ne tražite Boga da biste bili spaseni. Tražite Boga da biste imali odnos 
ljubavi sa Njim. Ne tražite Boga da bi vam bilo oprošteno. 

To je sebično. 

Ne tražite Boga da biste otišli na Nebo. 

Moj otac je govorio : "Da je Bog bankrotirao i da nema Neba, isto bih Ga 
volio." 

Ne tražim Boga radi Neba. Tražim Boga zato što Ga volim. Tačka. 

Kada  prestanete da tražite stvari i počnete da tražite Boga, vi tada imate 
pobjedu za pobjedom. Za Boga je tada bezbijedno da vam čini čuda, jer ih 
nećete upotrijebiti na sebičan način ... Jer ste prestali da se fokusirate na sebe, 
a počeli da se fokusirate na Boga. 

Bog tada može da čini čudesne stvari među vama. Bog vas poziva danas da 
Mu se predate, da prestanete da tražite stvari i da počnete da tražite Njega, i 
da Mu vjerujete. 

Otpjevajmo ponovo prvi refren, a onda ćemo se moliti. 

“Sa oružjem Božjim pobjeđujemo, jer Gospod se bori za nas. 
Nauditi neće nam strijela ni mač, jer Njegov je rat a ne naš. 

Dajmo hvalu, slavu, silu i čast Gospodu. 
Dajmo hvalu, slavu, silu i čast Gospodu.” 

“Oče naš nebeski, puno Ti hvala što nas voliš toliko da si obećao da ćeš ići 
pred nama, da ćeš se boriti za nas, da ćeš nam dati pobjede, da ćeš se 

pobrinuti za nas ako tražimo najprije Tebe, a da ćeš nam sve ostalo dodati. 

Oče, mi znamo da, ako si nam dao Isusa, kako da nam u Njemu ne daš sve. 
Pomozi nam da Te poznajemo jer nam je to zaista potrebno. 

Mi drhtimo i sumnjamo jer Te ne poznajemo, a kada Te upoznamo dovoljno, 
imaćemo vjeru i mir. 

Pomozi nam da Te poznajemo jer poznavati Tebe je život vječni. 

Pomozi nam da tražimo Tebe. 

Pomozi da naš um, oči, srce traže da upoznaju Tebe. 

Ovo Te molimo u Isusovo dragocjeno ime i zahvaljujemo Ti se, Gospode. 

Amin.” 

